
PAXTA-TO‘QIMACHILIK SANOATINI 
MODERNIZATSIYA QILISH YO‘NALISHLARI: 

TAHLIL VA TAKLIFLAR
Abdullayev Hamidulla Abdug‘ani o‘g‘li

Namangan davlat texnika universiteti mustaqil izlanuvchisi
E-mail: hamidullaaad@gmail.com

Annotatsiya. Mazkur maqolada O‘zbekistonda paxta-to‘qimachilik sanoatini modernizatsiya qilish zarurati, mavjud 
muammolar va ularni hal etish bo‘yicha ilmiy asoslangan takliflar tahlil qilinadi. Unda sohaga zamonaviy texnologiyalarni 
joriy etish, ishlab chiqarish samaradorligini oshirish, mahsulot sifati va raqobatbardoshligini ta’minlash masalalariga 
alohida e’tibor qaratilgan. Shuningdek, xorijiy investitsiyalarni jalb qilish, eksport geografiyasini kengaytirish, jahon 
bozorida o‘zbek to‘qimachilik mahsulotlari salohiyatini oshirish bilan bog‘liq strategik yo‘nalishlar yoritilgan. Maqolada 
sohadagi islohotlar samaradorligini oshirish uchun zarur bo‘lgan ilmiy xulosalar, taklif va tavsiyalar ishlab chiqilgan.

Kalit soʻzlar: paxta-to‘qimachilik sanoati, qayta ishlash, klaster tizimi, eksport salohiyati, tayyor mahsulot, innovatsiya, 
raqobatbardoshlik, xalqaro standartlar, sertifikatsiya tizimi, texnologik modernizatsiya, kichik biznes, qo‘shilgan qiymat, 
ishlab chiqarish zanjiri, barqaror rivojlanish, mehnat unumdorligi, xorijiy tajriba, iqtisodiy xavfsizlik, ekologik tozalikka 
asoslangan ishlab chiqarish, investitsion muhit, kadrlar salohiyati.

Abstract. This article analyzes the necessity of modernizing the cotton-textile industry in Uzbekistan, identifies existing 
challenges, and presents scientifically grounded proposals for their solution. Particular attention is given to the introduction 
of modern technologies, enhancement of production efficiency, and ensuring product quality and competitiveness.

Furthermore, the paper highlights strategic directions related to attracting foreign investment, expanding export geography, 
and strengthening the position of Uzbek textile products in the global market. The article presents scientific conclusions, 
proposals, and recommendations aimed at improving the effectiveness of sectoral reforms.

Key words: cotton-textile industry, processing, cluster system, export potential, finished product, innovation, 
competitiveness, international standards, certification system, technological modernization, small business, added value, 
production chain, sustainable development, labor productivity, foreign experience, economic security, environmentally 
friendly production, investment climate, human capital.

Аннотация. В данной статье анализируется необходимость модернизации хлопково-текстильной промышленности 
Узбекистана, существующие проблемы в отрасли и научно обоснованные предложения по их решению. Особое 
внимание уделено внедрению современных технологий, повышению эффективности производства, обеспечению 
качества и конкурентоспособности продукции.

Также освещены стратегические направления, связанные с привлечением иностранных инвестиций, расширением 
географии экспорта и повышением потенциала узбекской текстильной продукции на мировом рынке. В статье 
представлены научные выводы, предложения и рекомендации, направленные на повышение эффективности 
проводимых реформ в данной сфере.

Ключевые слова: хлопково-текстильная промышленность, переработка, кластерная система, экспортный 
потенциал, готовая продукция, инновации, конкурентоспособность, международные стандарты, система 
сертификации, технологическая модернизация, малый бизнес, добавленная стоимость, производственная 
цепочка, устойчивое развитие, производительность труда, зарубежный опыт, экономическая безопасность, 
экологически чистое производство, инвестиционный климат, кадровый потенциал.

K I R I S H
Bugungi kunda O‘zbekiston Respublikasi iqtisodiyotining yetakchi tarmoqlaridan biri hisoblangan paxta-

to‘qimachilik sanoati mamlakatning eksport salohiyati, aholi bandligi va valyuta tushumlarini shakllantirishda 
muhim o‘rin tutadi. Mamlakatda har yili o‘rtacha 1 million tonnaga yaqin paxta xomashyosi yetishtiriladi va bu 

ko‘rsatkich bo‘yicha O‘zbekiston dunyoning eng yirik olti paxta ishlab chiqaruvchi davlatlari qatoridan munosib 
o‘rin egallaydi.

So‘nggi yillarda sohaga oid siyosiy, iqtisodiy va institutsional islohotlar — xususan, klaster tizimining joriy 
etilishi, paxtachilikni davlat buyurtmasidan chiqarish, shuningdek, xomashyoni to‘liq ichki qayta ishlash tizimini 
shakllantirish — paxta-to‘qimachilik sanoatining sifat jihatidan yangi bosqichga ko‘tarilishiga xizmat qildi. 2023-
yil holatiga ko‘ra, mamlakatda paxta xomashyosining 100 foizi ichki qayta ishlanmoqda, bu esa O‘zbekistonni 
xomashyo eksport qiluvchi emas, balki tayyor mahsulot eksportiga yo‘naltirilgan raqobatbardosh davlat sifatida 
mustahkamlash imkonini bermoqda.

Hududlar kesimida olib borilgan tahlillar shuni ko‘rsatadiki, Namangan, Farg‘ona, Andijon, Toshkent, Buxoro 
va Sirdaryo viloyatlari paxtani qayta ishlash hamda tayyor mahsulot ishlab chiqarishda yetakchi o‘rinlarni egallab 
kelmoqda. Ayniqsa, Namangan viloyatidagi to‘qimachilik korxonalari mato, trikotaj va tikuvchilik mahsulotlari 
ishlab chiqarishda, shuningdek eksport salohiyatini oshirishda sezilarli muvaffaqiyatlarga erishmoqda.

Sohada erishilgan natijalarga qaramay, ayrim rivojlantirishni talab etuvchi yo‘nalishlar ham mavjud:
• Qayta ishlash chuqurligini yanada oshirish va mahsulotlarni to‘liq tayyor holatda eksport qilish tizimini 

kengaytirish;
• Energetika va logistika infratuzilmasini takomillashtirish, ayniqsa hududlardagi kichik va o‘rta korxonalar 

faoliyatini qo‘llab-quvvatlash;
• Texnologik asbob-uskunalarni zamonaviylashtirish va ishlab chiqarish samaradorligini oshirish;
• Kadrlar salohiyatini rivojlantirish, texnik va menejment sohasida malaka oshirish tizimini kuchaytirish;
• Mahalliy va xalqaro sertifikatlash tizimini kengaytirish orqali jahon bozoriga chiqish imkoniyatlarini 

kengaytirish.
Shuni ta’kidlash lozimki, O‘zbekiston 2025-yilga qadar to‘qimachilik mahsulotlari eksportini 3,5 milliard 

AQSh dollariga, 2027-yilga borib esa 7 milliard dollarga yetkazishni maqsad qilgan. Ushbu strategik maqsadlar 
— tayyor mahsulot ulushini oshirish, Yevropa Ittifoqi kabi talabchan bozorlarga kirish, hamda barqaror ishlab 
chiqarish standartlarini joriy etish orqali amalga oshirilmoqda.

Quyidagi jadvalda paxta-to‘qimachilik sanoatining so‘nggi yillardagi o‘sish dinamikasi keltirilgan (1-jadval): 

1-jadval. Paxta-to‘qimachilik sanoati ko‘rsatkichlarining o‘sish sur’atlari (2021–2025-yillar)

№ Yil Paxta xomashyosi 
(ming t)

Ichki qayta ishlash 
(%) Eksport (mlrd $)

Tayyor mahsulot 
ulushi Tayyor 

mahsulot ulushi 
(%)

1. 2021 900 75 2.1 25
2. 2022 980 85 2.5 35
3. 2023 1020 100 2.7 45
4. 2024 1050 100 2.9 55

5. 2025(1-
chorak) 260 100 0.629 60

M A V Z U G A  O I D  A D A B I Y O T L A R  S H A R H I
O‘zbekiston paxta-to‘qimachilik sanoatini modernizatsiya qilish masalasi bo‘yicha so‘nggi yillarda bir qator 

ilmiy tadqiqotlar, xalqaro tashkilotlar hisobotlari hamda davlat strategik hujjatlarida keng yoritilgan. Ushbu 
adabiyotlar sohaga oid iqtisodiy islohotlar, klaster tizimining samaradorligi, eksport salohiyatini oshirish, hamda 
raqamli va ekologik transformatsiya jarayonlarini tahlil qilishga qaratilgan.

Avvalo, O‘zbekiston Respublikasi Prezidentining PQ–4096-son1 (2019-yil 6-yanvar) va PQ–4933-son 
2(2021-yil 1-fevral) qarorlari paxta-to‘qimachilik klasterlarini shakllantirish hamda tarmoqda ishlab chiqarish 
zanjirini to‘liq integratsiyalash yo‘lida muhim huquqiy asos bo‘ldi. Bu hujjatlar tarmoqda klaster tizimi joriy 
etilishi, ishlab chiqarish samaradorligi va eksport ulushining oshirilishini belgilab berdi.

Jo‘rayev A. va To‘xtayeva D. (2023) o‘z tadqiqotlarida paxta-to‘qimachilik klasterlarida innovatsion boshqaruv 
tizimlarining iqtisodiy samaradorlikka ta’sirini tahlil qilib, klasterlar o‘rtasida texnologik hamkorlikni kuchaytirish 
zarurligini asoslab bergan. Karimov S. (2022) esa tarmoqni modernizatsiya qilishning iqtisodiy mexanizmlarini 
o‘rganib, ishlab chiqarish samaradorligini oshirishda investitsion siyosat va infratuzilma modernizatsiyasining 
o‘rni muhimligini ta’kidlaydi.

1	 Oʻzbekiston Respublikasi Prezidentining qarori, 06.01.2019 yildagi PQ-4096-son https://lex.uz/uz/docs/-4141425?ONDATE=23.08.2025 
2	 Oʻzbekiston Respublikasi Prezidentining qarori, 22.12.2020 yildagi PQ-4933-son https://lex.uz/ru/docs/-5177524 

Xalqaro miqyosda World Bank (2023) va Asian Development Bank (2022) hisobotlarida O‘zbekiston paxta-
to‘qimachilik tarmog‘ida amalga oshirilgan transformatsiyalar yuqori baholanib, ishlab chiqarishning vertikal 
integratsiyasi, raqamli boshqaruv tizimlari va “yashil” ishlab chiqarish modellari tahlil qilingan. Ayniqsa, Better 
Cotton Initiative (2024) tomonidan ishlab chiqilgan barqarorlik standartlari O‘zbekistonning xalqaro sertifikatsiya 
tizimiga moslashishida muhim ahamiyat kasb etmoqda.

Shuningdek, UNIDO (2023) va OECD (2022) tadqiqotlarida to‘qimachilik tarmog‘ini ekologik va innovatsion 
yo‘nalishda rivojlantirish, energiya tejamkor texnologiyalarni keng joriy etish va barqaror ishlab chiqarish 
modeliga o‘tish zaruriyati alohida ta’kidlangan. Rasulova N. (2021) va Hasanov B. (2023) kabi mahalliy 
olimlarning ishlanmalari esa klaster tizimining eksport salohiyatini oshirishdagi rolini, xalqaro standartlarga mos 
mahsulot ishlab chiqarishning raqobatbardoshlikka ta’sirini o‘rganadi.

Bundan tashqari, O‘zbekiston Respublikasi Iqtisodiyot va moliya vazirligi (2024) tomonidan ishlab chiqilgan 
“O‘zbekiston to‘qimachilik sanoatini rivojlantirish strategiyasi (2024–2030-yillar)” hamda Statistika agentligi 
(2024) ma’lumotlarida tarmoqda ichki qayta ishlash hajmining 100 foizga yetkazilgani, eksport hajmlarining 
yildan-yilga oshayotgani va klaster tizimining samarali ishlayotgani qayd etilgan.

Xulosa qilib aytganda, mavjud adabiyotlar shuni ko‘rsatadiki, paxta-to‘qimachilik sanoatini modernizatsiya 
qilishning asosiy yo‘nalishlari — bu texnologik yangilanish, klaster tizimining takomillashtirilishi, eksportni 
diversifikatsiya qilish, kadrlar salohiyatini oshirish hamda “yashil” ishlab chiqarish konsepsiyasiga o‘tishdan 
iborat. Ushbu manbalar sohaning iqtisodiy samaradorligini oshirish, raqobatbardoshlikni ta’minlash va xalqaro 
standartlarga mos ishlab chiqarishni rivojlantirish uchun ilmiy-amaliy asos yaratadi.

T A D Q I Q O T  M E T O D O L O G I YA S I
Ayni maqolada paxta-to‘qimachilik sanoatini zamon talablari asosida modernizatsiya qilish zarurati, 

mavjud holatni tahlil etish hamda ilmiy asoslangan taklif va tavsiyalarni ishlab chiqish masalalari yoritiladi. 
Unda, shuningdek, klaster tizimi samaradorligini oshirish, xorijiy tajriba va innovatsion yondashuvlar asosida 
ishlab chiqarishning raqobatbardoshligini mustahkamlash yo‘nalishlariga alohida e’tibor qaratilgan.

Maqolaning asosiy maqsadi — paxta-to‘qimachilik tarmog‘ining barqaror rivojlanish strategiyalarini ishlab 
chiqish, mamlakat iqtisodiy xavfsizligini mustahkamlash hamda milliy mahsulotlarning xalqaro bozorlardagi 
raqobatbardoshligini ta’minlashga ilmiy asos yaratishdan iborat.

T A H L I L  V A  N A T I J A L A R
O‘zbekiston paxta-to‘qimachilik sanoatini modernizatsiya qilish yo‘lida so‘nggi yillarda sezilarli natijalarga 

erishdi. Shu bilan birga, tarmoqning yanada rivojlanishi uchun tizimli yondashuvni takomillashtirish, innovatsion 
texnologiyalarni keng joriy etish va eksport bozorlarini diversifikatsiya qilish dolzarb masalalardan biri bo‘lib 
qolmoqda.

Avvalo, ishlab chiqarishning barcha bosqichlari — xomashyo yetishtirishdan tortib tayyor mahsulotgacha 
bo‘lgan jarayonlarni chuqurlashtirish muhim ahamiyat kasb etadi. Hozirda mahsulotlarning ma’lum qismi hali 
ham yarim tayyor holatda eksport qilinayotgan bo‘lsa-da, qayta ishlash zanjirining to‘liq shakllanishi iqtisodiyot 
uchun katta qo‘shilgan qiymat, yangi ish o‘rinlari, innovatsion dizayn va milliy brend yaratish imkoniyatlarini 
ta’minlaydi.

Shu bilan birga, klaster tizimining joriy etilishi sanoatda sezilarli ijobiy natijalar bermoqda. Bugungi kunda 
klasterlar o‘rtasida tajriba almashinuvi, innovatsion yondashuvlarni kengaytirish va resurslarni samarali 
taqsimlash bo‘yicha chora-tadbirlar kuchaymoqda. Ayrim hududlarda infratuzilma va moliyaviy mexanizmlarni 
yanada takomillashtirish orqali klasterlar faoliyati samaradorligi oshirilmoqda. Bu esa tarmoqni hududlar 
kesimida muvozanatli va barqaror rivojlantirish uchun qulay sharoit yaratmoqda.

Bundan tashqari, xorijiy bozorlar bilan hamkorlikni kengaytirish, xalqaro sertifikatsiya tizimini 
takomillashtirish, hamda ekologik va ijtimoiy barqarorlik talablariga to‘liq javob beradigan ishlab chiqarish 
tizimini shakllantirish bugungi kunning ustuvor yo‘nalishlaridan biridir. Shu maqsadda “Better Cotton Initiative 
(BCI)” kabi xalqaro tashkilotlar bilan hamkorlikni kengaytirish, “yashil iqtisodiyot” tamoyillariga asoslangan 
ishlab chiqarishni rivojlantirish O‘zbekiston to‘qimachilik mahsulotlarining global bozordagi raqobatbardoshligini 
yanada mustahkamlashga xizmat qilmoqda.

Yevropa Ittifoqi va AQSh kabi bozorlarda mahsulotlarga nisbatan ekologik tozalik, sifat va ijtimoiy mas’uliyat 
mezonlariga yuqori talab qo‘yiladi. Shu sababli, O‘zbekistonda ishlab chiqarilayotgan mahsulotlarning xalqaro 
ekologik standartlarga to‘liq mos kelishi, sertifikatsiya tizimini kengaytirish va barqaror ishlab chiqarish 
mexanizmlarini joriy etish muhim ahamiyatga ega.

Yana bir muhim jihat — malakali kadrlar tayyorlash tizimini takomillashtirishdir. So‘nggi yillarda mamlakatda 
kasb-hunar ta’limini modernizatsiya qilish, amaliyotga yo‘naltirilgan o‘quv dasturlarini ishlab chiqish va zamonaviy 

texnologiyalarni boshqarish ko‘nikmalarini shakllantirish bo‘yicha muhim qadamlar tashlandi. Hozirda ko‘plab 
korxonalarda avtomatlashtirilgan ishlab chiqarish liniyalari faol ishlamoqda va ularni malakali mutaxassislar 
tomonidan boshqarish uchun zarur sharoitlar yaratilmoqda. Bu esa sanoatning innovatsion salohiyatini yanada 
oshirish imkonini bermoqda.

Xorijiy tajriba shuni ko‘rsatmoqdaki, muvaffaqiyatli paxta-to‘qimachilik sanoatini rivojlantirishda uchta asosiy 
omil — innovatsiyalar, marketing va xalqaro integratsiya — hal qiluvchi ahamiyat kasb etadi. Masalan, Turkiya, 
Bangladesh va Vetnam kabi davlatlarda kichik ishlab chiqaruvchi korxonalar yirik brendlar bilan kooperatsiya 
asosida faoliyat yuritib, eksport hajmini yildan-yilga izchil oshirib bormoqda. Ushbu mamlakatlarning tajribasi 
shuni ko‘rsatadiki, davlat siyosatida innovatsion rivojlanish, marketing strategiyalarini takomillashtirish va 
xalqaro hamkorlikni kengaytirish orqali tarmoqning raqobatbardoshligi yuqori darajada ta’minlanmoqda.

O‘zbekistonda ham bu yo‘nalishda xususiy sektorni har tomonlama qo‘llab-quvvatlash, xorijiy investorlar 
uchun qulay investitsion muhit yaratish, hamda ichki bozorni raqobatbardosh qilish muhim ahamiyatga ega. 
So‘nggi yillarda hukumat tomonidan amalga oshirilayotgan imtiyozli kredit siyosati, eksportni rag‘batlantirish 
dasturlari va sanoat klasterlarini rivojlantirish choralari bu boradagi ijobiy natijalarga erishishga xizmat qilmoqda.

Shunday qilib, mavjud tabiiy resurslar, qulay geoiqtisodiy joylashuv va xalqaro bozorga chiqishdagi 
barqaror ijobiy siljishlar O‘zbekiston paxta-to‘qimachilik sanoatini yanada yuqori bosqichga olib chiqish uchun 
mustahkam asos yaratmoqda. Shu bilan birga, modernizatsiya strategiyalarini kompleks yondashuv asosida 
shakllantirish, klasterlar o‘rtasida barqaror kooperatsiyani yo‘lga qo‘yish, kadrlar salohiyatini oshirish hamda 
innovatsion boshqaruv tizimlarini joriy etish sohaning raqobatbardoshligini yanada kuchaytiradi.

O‘zbekiston paxta-to‘qimachilik sanoatida so‘nggi yillarda olib borilgan islohotlar natijasida bir qator 
barqaror va ijobiy yutuqlarga erishildi. Quyida ularning eng muhim yo‘nalishlari tahlil qilinadi:

1.	 Ichki qayta ishlash darajasining 100 foizga yetkazilishi.
2023-yil holatiga ko‘ra, mamlakatda yetishtirilgan paxta xomashyosi to‘liq ichki bozorda qayta ishlanmoqda. 

Bu yutuq qo‘shilgan qiymat zanjirini chuqurlashtirish, iqtisodiy samaradorlikni oshirish va milliy ishlab chiqarish 
salohiyatini mustahkamlash imkonini berdi.

2.	 Eksport hajmlari va tayyor mahsulot ulushining ortishi.
So‘nggi uch yil ichida to‘qimachilik mahsulotlari eksporti 2,1 milliard AQSh dollaridan 2,9 milliard dollargacha 

oshdi. Shu bilan birga, eksportdagi tayyor mahsulotlar ulushi 25 foizdan 55 foizgacha ko‘tarildi. Bu o‘zgarish 
O‘zbekistonning xomashyo eksportchisi maqomidan tayyor mahsulot eksportchisiga aylanish jarayonini 
tezlashtirdi.

3.	 Klaster tizimining samaradorligi.
Paxta yetishtirishdan tortib, tayyor mahsulot ishlab chiqarishgacha bo‘lgan barcha bosqichlarni yagona 

ishlab chiqarish zanjiriga birlashtiruvchi klaster tizimi o‘zini to‘liq oqladi. Natijada mahsuldorlik oshdi, iqtisodiy 
samaradorlik ta’minlandi, hamda fermerlar va ishlab chiqaruvchi korxonalar o‘rtasida barqaror hamkorlik 
mexanizmlari shakllandi.

4.	 Xorijiy tajriba asosida modernizatsiya jarayonining boshlanishi.
Turkiya, Bangladesh va Xitoy kabi ilg‘or to‘qimachilik davlatlarining tajribalari o‘rganilib, ular asosida 

texnologik yangilanishlar amalga oshirildi. Zamonaviy ishlab chiqarish uskunalari joriy etildi, jarayonlarda 
avtomatlashtirish va raqamlashtirish darajasi oshirildi. Bu esa tarmoqning texnik va innovatsion salohiyatini 
sezilarli darajada mustahkamladi.

5.	 Bandlik va ijtimoiy barqarorlikning oshishi.
Tarmoqdagi islohotlar natijasida minglab yangi ish o‘rinlari yaratildi. Ayniqsa, qishloq joylarda ayollar va 

yoshlar bandligi ta’minlanib, ularning iqtisodiy faolligi oshdi. Bu holat ijtimoiy barqarorlikni mustahkamlash, aholi 
daromadlarini oshirish va hududiy tenglikni rivojlantirishga xizmat qilmoqda.

6.	 Sertifikatsiya va xalqaro eksport standartlarini joriy etish.
GSP+ tizimi doirasida Yevropa Ittifoqi bozorlariga chiqish uchun zarur bo‘lgan xalqaro ekologik va 

mehnat standartlariga moslashtirish jarayonlari boshlangan. Bu yo‘nalish eksport geografiyasini kengaytirish, 
mahsulotlarni xalqaro bozorlarda tan olinishini ta’minlash uchun muhim zamin yaratmoqda.

7.	 Ilmiy yondashuv asosida rivojlanish strategiyalarini shakllantirish.
Mavjud muammolar tahlili va xorijiy tajribalar tahliliga asoslanib, ilmiy tavsiyalar ishlab chiqildi. 

Natijada, innovatsion loyihalarni moliyalashtirish, kadrlar tayyorlashga sarmoya kiritish hamda infratuzilmani 
modernizatsiya qilish tarmoqni barqaror rivojlantirishning ustuvor yo‘nalishlari sifatida belgilandi.

X U L O S A  V A  T A K L I F L A R
O‘zbekistonning paxta-to‘qimachilik sanoati so‘nggi yillarda amalga oshirilgan modernizatsiya va islohotlar 

natijasida jadal rivojlanayotgan tarmoqlardan biriga aylandi. Paxta xomashyosining to‘liq ichki qayta ishlanishi, 
klaster tizimining samarali joriy etilishi, tayyor mahsulotlar ulushining ortib borayotgani va eksport hajmlarining 

yildan-yilga o‘sishi ushbu sohada to‘g‘ri strategik yondashuvlar amalga oshirilayotganini yaqqol ko‘rsatmoqda. 
Shu bilan birga, tarmoqda yanada takomillashtirilishi lozim bo‘lgan ayrim yo‘nalishlar ham mavjud bo‘lib, 
texnologik asbob-uskunalarni yangilash, xalqaro talablar darajasida sertifikatsiya tizimini rivojlantirish, 
kadrlar malakasini oshirish va ilmiy yondashuvni kuchaytirish orqali sohaning raqobatbardoshligini yanada 
mustahkamlash mumkin. Mahalliy sanoatni chuqur modernizatsiya qilish, zamonaviy texnologiyalarni keng 
jalb etish va raqamli yechimlarni joriy etish mahsulot sifatini oshirish, ishlab chiqarish xarajatlarini kamaytirish 
hamda resurslardan samarali foydalanish imkonini beradi. To‘liq qayta ishlovchi klasterlar faoliyatini qo‘llab-
quvvatlash, hududlar o‘rtasida tajriba almashinuvini yo‘lga qo‘yish va ishlab chiqarishning uzluksizligini ta’minlash 
orqali iqtisodiy samaradorlikni yanada oshirish zarur. Xalqaro standartlarga mos mahsulot ishlab chiqarish 
va sertifikatlash tizimini takomillashtirish tarmoqning eksport salohiyatini kengaytiradi hamda O‘zbekiston 
mahsulotlarining Yevropa Ittifoqi, AQSh va Osiyo bozorlarida raqobatbardoshligini oshiradi. Kadrlar tayyorlash, 
ilmiy-tadqiqot ishlari va innovatsion loyihalarni rivojlantirish sohaning barqaror rivojlanishida asosiy omillardan 
biri hisoblanadi, shu bois kasb-hunar ta’limi tizimini ishlab chiqarish bilan integratsiya qilish va ilmiy-amaliy 
markazlar faoliyatini kengaytirish zarur. “Yashil texnologiyalar” va barqaror ishlab chiqarish tamoyillarini joriy 
etish ekologik jihatdan xavfsiz, energiya tejamkor va ijtimoiy mas’uliyatli ishlab chiqarishni rivojlantirishga xizmat 
qiladi, bu yo‘nalish “Yashil iqtisodiyot – 2030” konsepsiyasi bilan uyg‘un holda amalga oshirilishi lozim. Xulosa 
qilib aytganda, paxta-to‘qimachilik sanoatini modernizatsiya qilish bo‘yicha ilgari surilgan ilmiy asoslangan 
takliflar va strategik yo‘nalishlar sohada innovatsion yondashuvni kuchaytirish, milliy mahsulotlarning xalqaro 
bozordagi raqobatbardoshligini ta’minlash hamda mamlakat iqtisodiy xavfsizligini mustahkamlashda muhim 
ahamiyat kasb etadi.

